
tI-c-f
Kh¬s·â nsâ 
IognepÅ kzbw`cW 
Øm]\w



ap¶pc

ജീവിതം ഒരു യാത്രയാണ്.ഈ യാത്രയിൽ പലതരം അനുഭവങ്ങളിലൂടെ കടന്നുപ�ോകുമ്പോൾ യാത്ര 
എങ്ങനെ എന്നു തീരുമാനിക്കേണ്ടത് നമ്മൾ ഓര�ോരുത്തരും ആണ്. ഒരാളുടെ മനസ്സ് കാണാൻ കണ്ണു

കൾക്കേകഴിയൂ. മനസ്സൊന്നു വേദനിച്ചാൽ ആ കണ്ണുകളിൽ കാണാം അശ്രുബിന്ദുക്കൾ.

 എം.സി.സി നാടിന്റെ വിശ്വാസം പിടിച്ചുപറ്റിയ സ്ഥാപനമായി ഇന്ന് മാറിയിരിക്കുകയാണ്. രാജ്യാന്തര
തലത്തിൽ അറിയപ്പെടുന്ന പിജി ഇൻസ്റ്റിറ്റ്യൂട്ടായി ഉയർത്താനും നമുക്ക് കഴിഞ്ഞിരിക്കുകയാണ്.കിഫ്ബി 
രണ്ടാം ഘട്ട പദ്ധതിയിലെ കെട്ടിട സമുച്ഛയത്തിന്റെ ശിലാസ്ഥാപനവും, ജലശുദ്ധീകരണ പ്ലാന്റ്, 3 ടെസ്ല 
എം.ആർ.ഐ സ്‌കാൻ, ഗാലിയം ജനറേറ്റർ, എന്നീ പുതിയ ഉപകരണങ്ങൾ മുഖ്യമന്ത്രി ഉദ്ഘാടനം ചെയ്തു.

 കണ്ണിലെ അർബുദത്തിന് കണ്ണ് നീക്കം ചെയ്യാതെയുളള ചികിത്സ സംസ്ഥാനത്ത് ആദ്യമായി 
അപൂർവ്വ നേട്ടം കുറിക്കാൻ എം.സി.സി ക്ക് കഴിഞ്ഞത് അഭിമാനകരമായ കാര്യമാണ്. 

2024 ഫെബ്രവരി 17ന് കേരളത്തിലെ ആദ്യത്തെ പ്ലാക്ക് തെറാപ്പി ചികിത്സ എന്ന 
സ്വപ്‌നം സാക്ഷാത്കരിച്ചു. വിഷയത്തെക്കുറിച്ച് വിശദമായി ഡ�ോ.ശിൽപ (റേഡി
യേഷൻ ഫിസിസ്റ്റ് ) വിവരിക്കുന്നുണ്ട്. സെർവൈക്കൽ കാൻസർ ബ�ോധവൽക്കരണ 
ക്ലാസ്സ് എൻ.എസ്.എസ് ന്റെ ആഭിമുഖ്യത്തിൽ വിദ്യാ ർത്ഥികൾക്കായ് സംഘടിപ്പിച്ചു.

 ഓർമ്മക്കുറിപ്പിന്റെ പുസ്തകത്താളിൽ മറക്കാനാവാത്ത ഓർമ്മകളെക്കുറിച്ച് സിസ്റ്റർ 
സിന്ധു.എൻ.ആർ ഈ ലക്കത്തിൽ എഴുതിയിട്ടുണ്ട്. പാലിയേറ്റീവ് ദിനാഘ�ോഷ
ത്തിന്റെ ഭാഗമായി പാലിയേറ്റീവ് കെയർ പരിചരണം എന്ന വിഷയത്തെക്കുറിച്ച് 

ഡ�ോ.ബിജി വിശദമായി ക്ലാസ്സെടുത്തു.

 പ്രോസ്റ്റേറ്റ് കാൻസർ കൂടിവരുന്ന സാഹചര്യത്തിൽ അസുഖത്തെക്കുറിച്ചും 
കണ്ടെത്തലുകളെക്കുറിച്ചും വിശദമായി വിവരിച്ചുക�ൊണ്ട് സർജിക്കൽ 

ഓങ്കോളജി ഡ�ോ.ബ�ോണി ഈ ലക്കത്തിൽ എഴുതിയിട്ടുണ്ട്.

 ഇത�ൊക്കെ കൂടാതെ 75-ാം റിപ്പബ്ലിക് ദിനാഘ�ോഷം നടത്തി. 
ഫെയർവെൽ, ല�ോക ബൈ പ�ോളാർ ദിനം, ഇന്റർ നാഷണൽ 
ഗേൾ ചൈൽഡ് ദിനം, ക�ോളേജ് ഡേ, ഇങ്ങനെ ഒട്ടനവധി 
പരിപാടികൾ വിദ്യാർത്ഥികൾ നടത്തി

 ഒട്ടേറെ അഭിമാനകരമായ മുഹൂർത്തങ്ങൾ ഈ ലക്കത്തിൽ 
നമുക്ക് കാണാൻ കഴിയും. ഇനിയും ഒരുപാട് നല്ല മൂഹൂർ
ത്തങ്ങൾക്ക് സാക്ഷ്യം വഹിക്കാൻ നമുക്ക് ഒരുമിച്ച് 
നിന്നുക�ൊണ്ട് മുന്നോട്ട് നീങ്ങാം. ശുഭ പ്രതീക്ഷയ�ോടെ 
നിർത്തുന്നു.

ഡ�ോ. സതീശൻ ബാലസുബ്രഹ്മണ്യൻ
ഡയറക്ടർ, എം.സി.സി പ�ോസ്റ്റ് ഗ്രാജുവേറ്റ്  
ഇൻസ്റ്റിറ്റ്യൂട്ട് ഓഫ് ഓങ്കോളജി സയൻസസ് &റിസേർച്ച്

മലബാർ കാൻസർ സെന്റർ സ്ഥാപിച്ചതുമായി ബന്ധ
പ്പെട്ട വിവാദം എല്ലാവരുടേയും മനസ്സിലുണ്ടാകുമെന്നും 

പക്ഷേ ആ വിവാദങ്ങളുടെ പിന്നാലെയല്ല ആരുടേയും 
മനസ്സ് പ�ോകുന്നതെന്നും മുഖ്യന്ത്രി പിണറായി വിജയൻ 
പറഞ്ഞു. സ്ഥാപനം നേടിയ വളർച്ചയും അതിന്റെ ഗുണപ
രമായ അവസ്ഥയുമാണ് ഇപ്പോൾ എല്ലാവരുടേയും മനസ്സി
ലുളളത്. ജനങ്ങളുടെ ഇടയിൽ നാടിന്റെയാകെ വിശ്വാസം 
പിടിച്ചുപറ്റിയ സ്ഥാപനമായി മലബാർ കാൻസർ സെൻറർ 
മാറി. സംസ്ഥാനത്ത് 3 അപെക്‌സ് കാൻസർ സെന്ററുകൾ
ക്ക് പുറമേ 5 മെഡിക്കൽ ക�ോളേജുകളിലും സമഗ്ര കാൻസർ 
ചികിത്സ ലഭ്യമാക്കിയിട്ടുണ്ട്. കാൻസർ സെന്ററിൽ 
കിഫ്ബി രണ്ടാം ഘട്ട പദ്ധ
തിയിലെ കെട്ടിട സമുച്ഛയ
ത്തിന്റെ ശിലാസ്ഥാപനവും 
ജല ശുദ്ധീകരണ പ്ലാന്റ്, 
3 ടെസ്ല എം.ആർ.ഐ 
സ്‌കാൻ, ഗാലിയം ജനറേ
റ്റർ, എന്നീ പുതിയ ഉപകര
ണങ്ങളുടേയും ഉദ്ഘാടനം 
നിർവ്വഹിക്കുകയായിരുന്നു 
അദ്ദേഹം. 2016ൽ അധികാ
രത്തിലെത്തിയ എൽ.ഡി.
എഫ് സർക്കാരെടുത്ത സു
പ്രധാനമായ തീരുമാനങ്ങ
ളില�ൊന്ന്, എം.സി.സിയെ 
രാജ്യാന്തരതലത്തിൽ അിറ
യപ്പെടുന്ന പി.ജി ഇൻസ്റ്റിറ്റ്യൂ
ട്ടായി ഉയർത്തുക എന്നതായിരുന്നു. എം.സി.സിയുടെ വളർ
ച്ചയ്ക്ക് ഇടയാക്കിയത് സ്ഥാപനത്തിന് നേതൃത്വം ക�ൊടുക്കുന്ന 
ഡ�ോ.സതീശൻ ബാലസുബ്രഹ്മണ്യത്തിന്റെ അർപ്പണബ�ോ
ധത്തോടെയുളള പ്രവർത്തനമാണെന്ന് മുഖ്യമന്ത്രി പറഞ്ഞു. 

	 മന്ത്രി വീണാജ�ോർജ് അധ്യക്ഷത വഹിച്ചു. സ്പീക്കർ 
എ.എൻ ഷംസീർ, ആര�ോഗ്യ കുടുംബക്ഷേമവകുപ്പ് പ്രിൻ
സിപ്പൽ സെക്രട്ടറി എ.പി.എം മുഹമ്മദ് ഹനീഷ്, കെ.മുര
ളീധരൻ എം.പി, എം.സി.സി ഡയറക്ടർ ഡ�ോ. സതീശൻ 
ബാലസുബ്രഹ്മണ്യൻ, നഗരസഭാംഗങ്ങളായ പി. വസന്ത, 
കെ.എൻ.ശ്രീശൻ, ജില്ലാമെഡിക്കൽ ഓഫീസർ ഡ�ോ. 
പിയൂഷ് എ നമ്പൂതിരിപ്പാട്, ഡ�ോ. സംഗീത കെ. നായനാർ 
എന്നിവർ പ്രസംഗിച്ചു. വി.ശിവദാസൻ എം.പി, ജില്ലാ 
പഞ്ചായത്ത് പ്രസിഡണ്ട് പി.പി ദിവ്യ, നഗരസഭാ അധ്യ
ക്ഷ കെ.എം ജമുനാ റാണി എന്നിവരും പങ്കെടുത്തു.
	ഡ �ോ.രതിക ശ്രീകുമാർ, ഡ�ോ. കൃഷ്ണ വാരിയർ, ഡ�ോ.പ്ര

സാദ് എന്നിവരെ ആദരി
ച്ചു. കേണൽ. ഡ�ോ.എൻ.
സി കൃഷ്ണനു വേണ്ടി മകൻ 
ആദര�ോപഹാരം സ്വീക
രിച്ചു. കിഫ്ബി ധനസ
ഹായത്തോടെ പതിനാല് 
നിലകളിലായി 5,54,000 
ചതുരശ്ര അടി വിസ്തീർണ്ണ
ത്തിൽ 406 ക�ോടി രൂപാ 
ചെലവിൽ നിർമ്മിക്കുന്ന 
കെട്ടിടത്തിൽ 450 കിട
ക്കകളും 14 ഓപ്പറേഷൻ 
തീയറ്ററുകളും ആധുനിക 
സൗകര്യങ്ങള�ോടുകുടിയ 
വിവിധവകുപ്പുകളും ഉണ്ടാ
യിരിക്കും. പ�ോസ്റ്റ് ഗ്രാ

ജുവേറ്റ് ഇൻസ്റ്റിറ്റ്യൂട്ട് ഓഫ് ഓങ്കോളജി സയൻസ് ആന്റ് 
റിസർച്ച് സെന്ററായി സ്ഥാപനം വികസിപ്പിക്കുന്നതിന്റെ 
ഭാഗമായാണ് പുതിയ കെട്ടിടം നിർമ്മിക്കുന്നത്.

മലബാർ കാൻസർ സെന്ററിന് പുതിയ കെട്ടിടസമുച്ചയം

കണ്ണിലെ അർബുദത്തിന് കണ്ണ് നീക്കം ചെയ്യാതെ ചികിത്സ

കണ്ണിലെ അർബുദത്തിന് കണ്ണ് നീക്കം ചെയ്യാതെയുളള 
ചികിത്സ.സംസ്ഥാനത്ത് ആദ്യമായി ക�ോടിയേരി മലബാർ 
കാൻസർ സെന്ററിൽ ഓക്യുലാർ പ്ലാക്ക് ബ്രാക്കിതെറാപ്പി 
ചികിത്സ നടത്തി. ക�ൊല്ലം ജില്ലയിലെ 55 വയസ്സുളള ഒരു 
ര�ോഗിക്കാണ് കണ്ണിന്റെ കാഴ്ച നിലനിർത്തിക്കൊണ്ടുളള 
ചികിത്സ നടത്തിയത്. കണ്ണിൽ അർബുദം വന്നാൽ കണ്ണ് 
നീക്കം ചെയ്യാറാണ് പതിവ്. അതിനുപകരം കണ്ണ് നില
നിർത്തിക്കൊണ്ടാണ് ചികിത്സ നടത്തിയത്.
	ച ികിത്സ പൂർത്തിയായാൽ ര�ോഗിയുടെ കാഴ്ച മുഴുവ
നായി നഷ്ടപ്പെടില്ല. മലബാർ കാൻസർ സെന്റർ ചികി
ത്സയിൽ അപൂർവ്വ നേട്ടം കൈവരിച്ചതായി മന്ത്രി വീണാ 
ജ�ോർജ് അഭിപ്രായപ്പെട്ടു. എം.സി.സിയിലെ ഓക്യുലാർ 
ഓങ്കോളജി വിഭാഗവും. റേഡിയേഷൻ ഓങ്കോളജി വി
ഭാഗവുമാണ് ഇതിന് നേതൃത്വം നൽകിയത്. കണ്ണിനക

ത്ത് യുവിയൽ മെലന�ോമയ്ക്കാണ് ചികിത്സ നടത്തിയത്. 
കണ്ണിലെ അരബുദത്തിന് കുട്ടികൾക്കും ഈ ചികിത്സ 
നടത്താം. രാജ്യത്ത് അപൂർവ്വം ചില ആശുപത്രികളിൽ 
മാത്രമേ ഈ ചികിത്സ നടത്തുന്നുളളൂ. ഡൽഹി എയിംസ്, 
ന്യൂ ഡൽഹി ആർമി ആശുപത്രി, ചണ്ഡിഗഡ് ഗവ മെ
ഡിക്കൽ ക�ോളേജ് എന്നിവ കഴിഞ്ഞാൽ ഈ ചികിത്സ 
നടത്തുന്ന നാലാമത്തെ സർക്കാർ ആശുപത്രിയായി 
എം.സി.സിമാറി. ഡ�ോ.എം.ഗീത, ഡ�ോ. ജ�ൊനീത, ഡ�ോ. 
ഹൃദ്യ, ഡ�ോ. ഗ്രീഷ്മ, ഡ�ോ. ശിൽപ, ഡ�ോ. ഫൈറൂസ്, ഡ�ോ. 
സ�ോണാലി, ഡ�ോ. രൂപേഷ്, സ്റ്റാഫ് നഴ്‌സുമാരായ ജിഷ, 
മനീഷ്, ശ്രിജിൽ തുടങ്ങിയവർ നേതൃത്വം നൽകി. ചികി
ത്സയക്ക് നേതൃത്വം നൽകിയവരെയും, സെന്റർ ഡയറക്ടർ 
ഡ�ോ. സതീശൻ ബാലസുബ്രഹ്മണ്യത്തെയും മന്ത്രി അഭിന
ന്ദിച്ചു.

എഴുപത്തി അഞ്ചാം റിപ്പബ്‌ളിക് ദിനത്തോടനുബന്ധിച്ച് 
26/01/24 ന് ഇൻസ്റ്റിറ്റ്യൂട്ട് ഓഫ് നഴ്‌സിംഗ് സയൻസസ് 
ആന്റ് റിസർച്ച് മലബാർ കാൻസർ സെന്റർ(ഇൻസർ, എം.സി.
സി) റിപ്പബ്‌ളിക് ദിനാഘ�ോഷം നടത്തി. രാവിലെ 8.30-നു 
തുടങ്ങിയ പരിപാടിയിൽ മലബാർ കാൻസർ സെന്റർ ഡയ
റക്ടർ ഡ�ോ. സതീശൻ ബാലസുബ്രഹ്മണ്യൻ മുഖ്യ അതിഥി 
ആയി. ഈശ്വര പ്രാർത്ഥനയ്ക്ക് ശേഷം ഇൻസർ എം.സി.സി 

യിലെ പ്രിൻസിപ്പാൾ ഡ�ോ. ര�ോഹിണി.ടി പതാക ഉയർ
ത്തി. തുടർന്ന് നാലാം വർഷ വിദ്യാർത്ഥിനിയായ ആതിര.
ടി റിപ്പബ്ലിക് റിപ്പബ്‌ളിക് ദിന സന്ദേശം പങ്കുവച്ചു. കൂടാതെ 
നാലാം വർഷ വിദ്യാർത്ഥിനികളായ വിന്നി മരിയ,ടെസ്സ 
മേരി, നവ്യ വിന�ോദൻ, ആതിര.ടി,സരിഗ പി.വി എന്നിവർ 
ദേശഭക്തിഗാനം ആലപിച്ചു. ദേശീയ ഗാനത്തോടുകൂടി റിപ്പ
ബ്‌ളിക് ദിനാഘ�ോഷം സമാപിച്ചു.

റിപ്പബ്‌ളിക് ദിനാഘ�ോഷം



ഇൻസ്റ്റിറ്റ്യൂട്ട് ഓഫ് നഴ്‌സിംഗ് സയൻസസ് ആന്റ് 
റിസർച്ച് മലബാർ കാൻസർ സെന്റർ എൻ.എസ്.
എസ് യുണിറ്റിന്റെ ആഭിമുഖ്യത്തിൽ നാലാം വർഷ 
ബി.എസ്.സി നഴ്‌സിംഗ് വിദ്യാർത്ഥികൾക്കായി 
16/01/2024ന് ഗർഭാശയ ഗളാർബുദ കാന്‍സര്‍ ബ�ോ
ധവൽക്കരണ പരിപാടി സംഘടിപ്പിച്ചു. വൈകിട്ട് 
4.00 മണിയ�ോടെയാണ് പരിപാടി ആരംഭിച്ചത്. 
ശ്രീമതി ലിൻജു ടി.കെ(ലക്ചറർ ഇൻസർ) സ്വാഗതം 
പറഞ്ഞു. ഡ�ോ. ആദർഷ്. ഡി (അസ�ോസിയേറ്റ് പ്രെ
ാഫസർ, ഗൈനക് ഓങ്കോളജി വിഭാഗം, മലബാർ 
കാൻസർ സെന്റർ) സെർവിക്കൽ കാൻസറിന്റെ 
വിവിധ വശങ്ങളെക്കുറിച്ച് വിശദീകരിച്ചു. വാക്‌സിനേ
ഷനിലൂടെയും പാപ്‌സ്മിയർ ടെസ്റ്റിലൂടെയും സെർവി

ക്കൽ കാൻസർ തടയുന്നതിനും 
നേരത്തെയുളള ര�ോഗ നിർണ്ണ
യത്തിനും) അദ്ദേഹം ഊന്നൽ 
നൽകി. വാക്‌സിനേഷൻ 
ഷെഡ്യൂളും അതിന്റെ പ്രാധാ
ന്യവും അദ്ദേഹം വ്യക്തമാക്കി. 
സെർവിക്കൽ കാൻസർ തടയു
ന്നതിൽ നഴ്‌സുമാരുടെ പങ്കും 
അദ്ദേഹം കൂട്ടിച്ചേർത്തു. നാലാം വർഷ ബി.എസ്.സി 
നഴ്‌സിംഗ് വിദ്യാർത്ഥിനി സിയ സൈറസ് നന്ദി രേ
ഖപ്പെടുത്തി. വൈകുന്നേരം 5.00 മണിക്ക് പരിപാടി
കൾ അവസാനിച്ചു.

ഗർഭാശയ ഗളാർബുദ ബ�ോധവൽക്കരണ ക്ലാസ്സ്‌

	 എല്ലാ വർഷവും മാർച്ച് 30 ല�ോക ബൈപ�ോളാർ 
ദിനമായാണ് കണക്കാക്കുന്നത്. ബൈപ�ോളാർ 
അസുഖത്തെക്കുറിച്ച് ജനങ്ങൾക്കിടയിൽ 
അവബ�ോധം ക�ൊണ്ടുവരികയും സാമൂഹികമായ 
അരക്ഷിതാവസ്ഥ ഇല്ലാതാക്കുകയും ചെയ്യുക എന്ന
താണ് ഈ ദിനാചരണത്തിന്റെ ലക്ഷ്യം. ല�ോക 
ബൈപ�ോളാർ ദിനാചരണത്തിന്റെ ഭാഗമായി 
27/03/2024 ന് ഇൻസ്റ്റിറ്റ്യൂട്ട് ഓഫ് നഴ്‌സിംഗ് 
സയൻസ്&റിസർച്ച, മെന്റെൽ ഹെൽത്ത് നഴ്‌സിംഗ് 
ഡിപ്പാർട്ട്‌മെന്റിന്റെ നേതൃത്വത്തിൽ അഞ്ചാം സെമ
സ്റ്റർ വിദ്യാർത്ഥികൾ തെരുവ് നാടകം അവതരിപ്പി
ച്ചു. ഉച്ചക്ക് 3.30ന് പുതിയ ബസ്റ്റാന്റ് പരിസരത്തും 
4 മണിക്ക് പഴയ ബസ്റ്റാന്റ് ഓട്ടോസ്റ്റാന്റിനു മുന്നിലാ
യും കുട്ടികൾ നാടകം അവതരിപ്പിച്ചു. 38 കുട്ടികൾ 
പങ്കെടുത്ത തെരുവ് നാടകം ജനശ്രദ്ധ പിടിച്ചുപ
റ്റി. ബൈപ�ോളാർ അസുഖത്തെക്കുറിച്ചും അതിന്റെ 
ലക്ഷണങ്ങൾ,ചികിത്സാ മാർഗങ്ങൾ എന്നിവയെ
ക്കുറിച്ച് ജനങ്ങളിൽ അവബ�ോധം ഉണ്ടാകാൻ 
ഇതുമൂലം കഴിഞ്ഞു. മാനസിക ര�ോഗങ്ങളെ പറ്റി 
ജനങ്ങൾക്കിടയിലുളള മിഥ്യാ ധാരണകൾ തിരിച്ച
റിയുന്നതിനെപ്പറ്റിയും കുട്ടികൾ നാടകത്തിൽ ഉൾ
പ്പെടുത്തി.

ല�ോക ബൈപ�ോളാർ ദിനം-2024



ആറാം ബാച്ച് (2023-2027) ബി.എസ്.സി നഴ്‌സിംഗ് 
വിദ്യാർത്ഥികളുടെ ദീപം തെളിയിക്കൽ ചടങ്ങ്

ആറാം ബാച്ച് (2023-2027) 
ബി.എസ്.സി നഴ്‌സിംഗ് വിദ്യാർത്ഥി
കളുടെ ദീപം തെളിയിക്കൽ ചടങ്ങ് 
18/01/2024ന് 10 മണിക്ക് ആരംഭി
ക്കുകയുണ്ടായി. തുടർന്ന് വിദ്യാത്ഥി
കൾ പ്രദക്ഷിണം വച്ചുക�ൊണ്ട് വേ
ദിയിലേക്ക് വന്നു. തുടർന്ന് പ്രൊഫ. 
ര�ോഹിണി.ടി. (പ്രിൻസിപ്പൽ 
ഇൻസർ) യ�ോഗത്തിന്റെ ഉദ്ഘാടന 
കർമ്മം നിർവ്വഹിച്ചു. ശ്രീമതി. ലളി
താംബിക.സി (നഴ്‌സിംഗ് സൂപ്രണ്ട്, 
ജനറൽ ആശുപത്രി തലശ്ശേരി) മുഖ്യാ
തിഥി പ്രസംഗം നടത്തുകയുണ്ടായി. 
ജീവിതത്തിൽ എന്നും മൂല്യങ്ങൾക്ക് 
പ്രാധാന്യം നൽകണമെന്നും അവയെ 
പിന്തുടരാൻ വിദ്യാർത്ഥികളെ പ്രേരി
പ്പിക്കുകയും ചെയ്തു. ദീപം തെളിയി
ക്കൽ ചടങ്ങ് പ്രൊഫ. ര�ോഹിണി.ടി. 
(പ്രിൻസിപ്പൽ ഇൻസർ) യും ശ്രീമതി. 
ശ്രീലത. പി (നഴ്‌സിംഗ് സൂപ്രണ്ട്, 
എം.സി.സി)യും നടത്തുകയും തുടർ
ന്ന് നഴ്‌സസ് പ്രതിജ്ഞ പ്രൊഫ. 
ര�ോഹിണി ടി. ച�ൊല്ലുകയും വിദ്യാർ
ത്ഥികൾ ഏറ്റുപറയുകയും ചെയ്തു. 
കൂടാതെ ശ്രീമതി ശ്രീലത. ആശംസ
കൾ അർപ്പിക്കുകയും ചെയ്തു. യ�ോഗം 
12.00 മണിക്ക് അവസാനിച്ചു. 

ഇന്റർനാഷണൽ ഗേൾ ചൈൽഡ് ദിനം

അന്താരാഷ്ട്ര ഗേൾചൈൽഡ് ദിനത്തോടനുബന്ധിച്ച് 29/1/24ന് ക�ോളേജ് ഷ�ോർട്ട് ഫിലിം മത്സരം സംഘടിപ്പിച്ചു. ഇതി
ന�ോടനുബന്ധിച്ച് 25/01/24 ന് വൈകുന്നേരം 4 ന് അസംബ്ലി ഏരിയയിൽ വച്ച് ഷ�ോർട്ട് ഫിലിം പ്രദർശനം നടത്തി. 
ശേഷം പ്രിൻസിപ്പാൾ ഡ�ോ. ര�ോഹിണി.ടി മത്സര വിജയികളായി നാലാം സെമസ്റ്റർ വിദ്യാർത്ഥികളെ പ്രഖ്യാപിച്ചു.

മലബാർ കാൻസർ സെന്ററിൽ കേരള പാലിയേറ്റീവ് പരി
ചരണ ദിനം ആചരിച്ചു. ഇതിന�ോടനുബന്ധിച്ച് ഇൻസ്റ്റിറ്റ്യൂട്ട് 
ഓഫ് നഴ്‌സിംഗ് സയൻൻസസ് ആന്റ് റിസർച്ച് സെന്റ
റിലെ നഴ്‌സിംഗ് വിദ്യാർത്ഥികൾക്കായി 'sensitization 
program in palliative care' എന്ന പരിപാടി (13.1.24)ന് 
സംഘടിപ്പിച്ചു. ഇൻസ്റ്റിറ്റ്യൂഷനിലെ രണ്ട് അദ്ധ്യാപകർ 
ഉൾപ്പെടെ നാല്പത�ോളം വിദ്യാർത്ഥികെൾ പങ്കെടുത്തു. 
മലബാർ കാൻസർ സെന്റർ ഡയറക്ടർ ഡ�ോ. സതീശൻ ബാ
ലസുബ്രഹ്മണ്യത്തിന്റെ ഉദ്ഘാടനത്തോടെ രാവിലെ 9.00 
മണിയ�ോടെ പരിപാടി ആരംഭിച്ചു. ഇൻസ്റ്റിറ്റ്യൂട്ട് പ്രിൻസി
പ്പൽ ഡ�ോ.ര�ോഹിണി ചടങ്ങിൽ ആശംസകൾ അർപ്പിച്ചു. 
'പാലിയേറ്റീവ് കെയർ പരിചരണം' എന്ന വിഷയത്തിൽ 
മലബാർ കാൻസർ സെന്ററിലെ പാലിയേറ്റീവ് വിഭാഗം 
മേധാവി ഡ�ോ.എം.എസ് ബിജി വിദ്യാർത്ഥികൾക്കായി ക്ലാ
സ്സെടുത്തു. സമൂഹത്തിലെ പാലിയേറ്റീവ് പരിചരണത്തിന്റെ 

ആവശ്യകതകളെക്കുറിച്ചും ഡ�ോക്ടർ വിശദമായി അവതരി
പ്പിച്ചു. തുടർന്ന് 'ആശയവിനിമയത്തിന്റെ പ്രാധാന്യം' എന്ന 
വിഷയത്തെക്കുറിച്ച് സൈക്കോ ഓങ്കോളജി വിഭാഗത്തിൽ 
നിന്നുളള ശ്രീ.ഷ�ോഭിത് ക്ലാസ്സെടുത്തു. ആശയ വിനിമയ 
തടസ്സങ്ങൾ എങ്ങനെ കൈകാര്യം ചെയ്യാമെന്നും അതിനെ 
പ്രായ�ോഗിക തലത്തിൽ എങ്ങനെ ഉപയ�ോഗിക്കാമെന്നും 
വിശകനം ചെയ്യുകയുണ്ടായി. 'പാലിയേറ്റ പരിചരണ രീതി' 
എന്ന വിഷയത്തിൽ പാലിയേറ്റീവ് നഴ്‌സ് ശ്രീമതി. ഷീജ 
നെല്ലിക്ക വിദ്യാർത്ഥികൾക്കായി സെഷൻ നടത്തി. കിടപ്പി
ലായ ര�ോഗികൾക്ക് വീട്ടിൽ നിന്നുതന്നെ എങ്ങനെ പരിച
രണം നൽകാം എന്നതിനെക്കുറിച്ചും കുട്ടികൾക്കായ് അവ
തരിപ്പിച്ചു. സർട്ടിഫിക്കറ്റ് വിതരണത്തോടെ ഉച്ചക്ക് 1.00 
മണിയ�ോടുകൂടി പരിപാടികൾ സമാപിച്ചു.

പാലിയേറ്റീവ് കെയർ ദിനാചരണം

ഇൻസർ സ്റ്റുഡന്റ് നഴ്‌സസ് അസ�ോസിയേഷനും ബി.എസ്.സി. എം.ആർ.ടി. വി
ദ്യാർത്ഥികളും സംയുക്തമായി ക�ോളേജ് ഡേ ലൂമിയർ-24 17/02/24ന് ആഘ�ോഷി

ക�ോളേജ് ഡേ - ലൂമിയർ -24
ച്ചു. 11 മണിയ�ോടെ ആരംഭിച്ച ക�ോളേജ് 
ഡേ പരിപാടിയിലെ മുഖ്യാതിഥി
കൾ ഡ�ോ.ര�ോഹിണി ടി (ഇൻസർ 
പ്രിൻസിപ്പാൾ), ഡ�ോ.സംഗീത.കെ.
നായനാർ (പ്രിൻസിപ്പാൾ, മലബാർ 
കാൻസർ സെന്റർ), ഡ�ോ.ഗീത എം 
(റേഡിയേഷൻ ഓങ്കോളജി ഡിപ്പാർ
ട്ട്‌മെന്റ് ഹെഡ് ) എന്നിവർ ആയിരു
ന്നു. ബി.എസ്.സി. എം.ആർ.ടി വി
ദ്യാർത്ഥി അമൽ സ്വാഗതവും നാലാം 
വർഷ ബി.എസ്.സി നഴ്‌സിംഗ് വി
ദ്യാർത്ഥിനി അനുമരിയ നന്ദി പ്രകാശ
നവും നടത്തി. ഇൻസർ കാമ്പസ്സിൽ 
വച്ച് നടന്ന ആഘ�ോഷ പരിപാടിയിൽ 
വിദ്യാർത്ഥികൾ വിവിധതരത്തിലുളള 
കലാപരിപാടികൾ അവതരിപ്പിച്ചു. വി
ദ്യാർത്ഥികളുടെ ഊർജ്ജ്വസ്വലമായ 
പങ്കാളിത്തത്തോടുകൂടി പരിപാടി വൻ 
വിജയമാക്കാൻ സാധിച്ചു. രാത്രി 8.15 
ഓടുകൂടി പരിപാടി അവസാനിച്ചു.

ഇൻസർ എം.സി.സിയിലെ രണ്ടാം 
ബാച്ച് ബി.എസ്.സി നഴ്‌സിംഗ് 
വിദ്യാർത്ഥികളുടെ ഫെയർവെൽ 
ചടങ്ങ് ഒ റെവ�ോർ 22/03/2024 
ന് 2020 ബാച്ച് വിദ്യാർത്ഥികളും 
സ്റ്റുഡന്റ് നഴ്‌സസ് അസ�ോസിയേഷ
നും സംയുക്തമായി സംഘടിപ്പിച്ചു. 
ഇൻസർ പ്രിൻസിപ്പാൾ പ്രൊഫ.
ഡ�ോ.ര�ോഹിണി.ടി പരിപാടി 
ഉദ്ഘാടനം ചെയ്തു. ഡ�ോ.സിമി 
മ�ോഹൻ(എസ്.എൻ.എ അഡൈ്വ
സർ) ശ്രീമതി അഞ്ജു പി.പി(അസി
സ്റ്റന്റ് പ്രൊഫസർ) എന്നിവർ ആശം
സാപ്രസംഗം നടത്തി.നാലാം വർഷ 
ബി.എസ്.സി വിദ്യാർത്ഥിയായ 
അതുല്യ ജ�ോയ് 2019 ബാച്ചിനെ 
സംബന്ധിച്ചുളള അനുഭവങ്ങൾ പങ്കു
വെച്ചു. തുടർന്ന് സ്റ്റുഡന്റ് നഴ്‌സസ് 
അസ�ോസിയേഷന്റെ ഭാഗമായി 
യൂണിറ്റ് തലത്തിൽ നടത്തിയ 
മത്സര പരിപാടികളുടെ സമ്മാനദാ
നവും ഈ ചടങ്ങിൽ വച്ച് നടത്തി. 
2019 ബാച്ച് വിദ്യാർത്ഥികൾക്ക് 
ഉപഹാരങ്ങൾ നൽകിയ ശേഷം 
വിദ്യാർത്ഥികളുടെ വിവിധ തരത്തി
ലുളള കലാപരിപാടികൾ ചടങ്ങിൽ 
അരങ്ങേറി. രാവിലെ 10 മണിയ�ോട് 
കൂടെ ആരംഭിച്ച പരിപാടി ഉച്ചയ്ക്ക് 
12.30 ന് അവസാനിച്ചു.

ഫെയർവെൽ ചടങ്ങ്

BteJw

പ്രോസ്റ്റേറ്റ് കാൻസർ അറിയേണ്ടത് എന്തെല്ലാം ?

ഡ�ോ. ബ�ോണി
സർജിക്കൽ ഓങ്കോളജി

പുരുഷന്മാരിൽ മൂത്ര സഞ്ചിയുടെ താ
ഴെയായി കാണപ്പെടുന്ന ഒരു ഗ്രന്ഥി

യാണ് പ്രോസ്റ്റേറ്റ് ഗ്രന്ഥി. മനുഷ്യന്റെ പ്ര
ത്യുൽപാദന സംവിധാനത്തിൽ പ്രധാന 
പങ്ക് വഹിക്കുന്ന ഈ ഗ്രന്ഥിയിൽ ഉത്ഭ
വിക്കുന്ന കാൻസർ ആണ് പ്രോസ്റ്റേറ്റ് 
കാൻസർ. ല�ോകത്തൊട്ടാകെ ന�ോക്കുക
യാണെങ്കിൽ പുരുഷന്മാരിൽ ശ്വാസക�ോ
ശത്തിന്റെ കാൻസർ കഴിഞ്ഞാൽ പ്രോ
സ്റ്റേറ്റ് കാൻസർ ആണ് ഏറ്റവും അധികം 
കാണപ്പെടുന്നത്. ഇന്ത്യയിൽ എന്നാൽ മൂ
ന്നാമത് ആണ് പ്രോസ്റ്റേറ്റ് കാൻസറിന്റെ 
സ്ഥാനം. വായുടെ അകത്ത് വരുന്ന കാൻ
സർ ആണ് രണ്ടാമൻ. ഒട്ടുമിക്ക ര�ോഗിക
ളിലും വളരെ പതുക്കെ ഉത്ഭവിച്ച് പതു

ക്കെ വളരുന്ന ഒരു കാൻസർ ആണെന്ന
ത് പ്രോസ്റ്റേറ്റ് കാൻസറിന്റെ ഒരു പ്രത്യേ
കതയാണ്. ഇതിന്റെ ഫലമായി തുടക്ക
ത്തിൽ പ്രത്യേകിച്ച് ലക്ഷണങ്ങൾ ഒന്നും 
തന്നെ ഇതിനെ തുടർന്ന് ഉണ്ടാവാറില്ല.

ആർക്കൊക്കെയാണ് പ്രോസ്റ്റേറ്റ് 
കാൻസർ വരാൻ സാധ്യതയുളളത് ?

	പ്രാ യം കൂടുന്തോറും പ്രോസ്റ്റേറ്റ് കാൻ
സർ വരാനുളള സാധ്യത കൂടി കൂടി വരും. 
പല പഠനങ്ങൾ സൂചിപ്പിക്കുന്നത് 80-90 
വയസ്സ് ഉളള ഒരാൾക്ക് പ്രോസ്റ്റേറ്റ് കാൻ
സർ ഉണ്ടാവാനുളള സാധ്യത 40 മുതൽ 
70 ശതമാനം വരെ ആണ്. എന്നാൽ 30-
40 വയസ്സുളള ഒരാൾക്ക് ഇതിന്റെ സാധ്യത 

9 മുതൽ 30 ശതമാനം വരെ മാത്രമാണ്.

ജനിതകമായി ഉളള പ്രവണത.

	 ഒരു വ്യക്തിയുടെ അടുത്ത ബന്ധുക്ക
ളിൽ പ്രോസ്റ്റേറ്റ് കാൻസർ ഉണ്ടയിട്ടുണ്ടെ
ങ്കിൽ, പ്രത്യേകിച്ച് 65 വയസ്സിന് ഉളളി
ലായി ഉണ്ടായിട്ടുണ്ടെങ്കിൽ ആ വ്യക്തി
ക്ക് പ്രോസ്റ്റേറ്റ് കാൻസർ ഉണ്ടാവാനുളള 
സാധ്യത മറ്റുളളവരെ അപേക്ഷിച്ച് അല്പം 
കൂടുന്നതായി കണ്ടുവരുന്നു. അത്‌പ�ോലെ 
തന്നെ ചില ജനിതക കാൻസർ അസു
ഖം ഉളളവർക്കും ഇതിന്റെ സാധ്യത സാ
ധാരണ ആളുകളേക്കാൾ കൂടുതൽ ആണ്. 
ഉദാഹരണത്തിന് സ്തനാർബുദം കുടുംബ
ത്തിൽ കൂടുതലായി ഉണ്ടെങ്കിൽ പ്രോസ്റ്റേ
റ്റ് കാൻസർ സാധ്യത വർദ്ധിക്കുന്നതാ
യി കാണുന്നു.

ഭക്ഷണ ശീലങ്ങൾ 

	 പച്ചക്കറികൾ കുറച്ചുമാത്രവും മാം
സാഹാരങ്ങൾ അമിതമായും കഴിക്കുന്ന 
ശീലം ഉളളവർക്കും പ്രോസ്റ്റേറ്റ് കാൻ
സർ സാധ്യത കൂടുതൽ ഉണ്ടാകുന്നതാ
യി ഊഹിക്കുന്നു. എന്നിരുന്നാലും ഇത് 
സംശയാതീതമായി ഇതുവരെ തെളിയി
ക്കപ്പെട്ടിട്ടില്ല. അതുപ�ോലെ തന്നെ മദ്യ
പാനവും പ്രോസ്റ്റേറ്റ് കാൻസർ ഉണ്ടാവാ
നുളള സാധ്യതയും നേരിട്ട് ബന്ധം ഉളള
തായി തെളിയിക്കപ്പെട്ടിട്ടില്ല. നേരെ മറി
ച്ച് പുകവലിച്ചാൽ പ്രോസ്റ്റേറ്റ് കാൻസർ 
സാധ്യത വർദ്ധിക്കുന്നതായി കുറച്ച് കൂടെ 
വ്യക്തമായ തെളിവുകൾ ഉണ്ട്. അമിത 
വണ്ണം, വ്യായാമ ശീലങ്ങൾ, ഇതിന�ൊ
ന്നും വ്യക്തമായ ഒരു ബന്ധം ഉളളതായി 
കാണാൻ പറ്റിയിട്ടില്ല.

പ്രോസ്റ്റേറ്റ് കാൻസർ ഉളളവർക്കു
ളള ലക്ഷണങ്ങൾ എന്തൊക്കെ 
ആകാനാണ്‌സാധ്യത ?

തുടക്കത്തിൽ എതിന് പ്രത്യേകിച്ച് ലക്ഷ
ണങ്ങൾ ഒന്നും തന്നെ ഉണ്ടാവാറില്ല. 
എന്നാല അസുഖം കുറച്ച് കൂടിയാൽ മാ
ത്രമേ ലക്ഷണങ്ങൾ ഉണ്ടാക്കാൻ തുടങ്ങു
കയുളളൂ. പ്രധാനമായും മൂത്ര സംബന്ധ
മായിട്ടുളള ലക്ഷണങ്ങൾ ആണ് കാണാ
റുളളത്. മൂത്രം ഒഴിക്കാൻ ബുദ്ധിമുട്ട് വരി
ക, മൂത്രം വളരെ നേർത്തു പ�ോവുക, ഒരു
പാട് തവണ മൂത്രം ഒഴിക്കേണ്ടിവരിക, മൂ
ത്രത്തിൽ രക്തത്തിന്റെ അംശം കാണുക, 
ബീജത്തിൽ രക്തത്തിന്റെ അംശം കാ
ണുക തുടങ്ങിയവയ�ൊക്കെയാണ് പ്രോ
സ്റ്റേറ്റ് ഗ്രന്ഥിയിൽ കാൻസർ വരുമ്പോൾ 
വരാവുന്ന ലക്ഷണങ്ങൾ. കാൻസർ അവി
ടുന്ന് വ്യാപിച്ച് കഴിഞ്ഞാല മറ്റു ചില 
ലക്ഷണങ്ങൾ കൂടി വന്നേക്കാം. ഉദാഹ
രണം എല്ലുകൾക്കും അടിവയറിലും മറ്റും 
മാറാത്ത വേദന അനുഷവപ്പെടുക. ഈ 
വിവരിച്ച ലക്ഷണങ്ങൾ പ്രോസ്റ്റേറ്റ് കാൻ
സർ എന്ന അസുഖത്തിന് മാത്രം ഉണ്ടാ
വുന്ന ലക്ഷണങ്ങൾ അല്ല എന്ന് പ്രത്യേ
കം ശ്രദ്ധിക്കുക.

പ്രോസ്റ്റേറ്റ് കാൻസർ ഉണ്ടോ ഇല്ല
യ�ോ എന്ന് എങ്ങനെ ഉറപ്പിക്കാം ?

	 ലക്ഷണങ്ങൾ ശ്രദ്ധയിൽ പെട്ടാൽ 
ഉടനെ തന്നെ ഡ�ോക്ടറുടെ ഉപദേശം 
തേടുക എന്നതാണ് ആദ്യം ചെയ്യെണ്ട
ത്. കുടുംബാംഗങ്ങളിൽ മുകളിൽ വിവർ
ത്തിച്ച ജനിതക കാൻസർ അസുഖം 
ഉണ്ടാവാൻ സാധ്യത ഉളളതായി സം
ശയം ഉണ്ടെങ്കിൽ അത് പ്രത്യേകം പറ
യാൻ ശ്രദ്ധിക്കണം. പ്രോസ്റ്റേറ്റ് ഗ്രന്ഥിയു
ടെ ഘടന ഏറെ കുറേ ഡ�ോക്ടറുടെ പരി
ശ�ോധനയിൽ മനസ്സിലാക്കിയെടുക്കാൻ 
സാധിക്കും. തുടർന്ന് നിർദ്ദേശിക്കുന്ന ടെ
സ്റ്റുകൾ ചെയ്യുന്നത് അതിന്റെ റിപ്പോർ
ട്ട് പഠിക്കുന്നത�ോടുകൂടി കാൻസർ സ്ഥി
തീകരിക്കാൻ സാധിക്കുന്നതാണ്. ഉദാ
ഹരണം രക്തത്തിന്റെ PSA അളവ്, MRI 
സ്‌കാൻ, PSMA PET Scan , അൾട്രാ സൗ
ണ്ട് സ്‌കാൻ, ബയ�ോപ്‌സി ടെസ്റ്റുകൾ, 
ചില അവസരങ്ങളിൽ ജനിത ടെസ്റ്റുകൾ 
എന്നിവ.കാൻസർ ഉണ്ടെന്ന് സ്ഥിതീക
രിച്ചാൽ കാൻസർ ഏത് സ്റ്റേജ് ആയിട്ടു
ണ്ടെന്നും ഏത് ഗ്രേഡ് ആണെന്നും ഉള
ള പ്രധാനപ്പെട്ട ടെസ്റ്റുകൾ ഒഴിച്ചുകൂടാൻ 
പറ്റാത്തവ ആണ്.

പ്രോസ്‌റ്റേറ്റ് ക്യാൻസർ സ്ഥിരീക
രിച്ചാൽ എന്ത് ചെയ്യണം?

	ല�ോ കമെമ്പാടും നിരവധി വർഷ
ത്തെ പഠനങ്ങളുടെയും ഗവേഷണങ്ങളു
ടെയും ഫലമായി ഒട്ടു മിക്കകേസുകളിലും 
ഫലപ്രദമായ ചികിത്സ വികസിപ്പിച്ചിട്ടു
ണ്ട്. ആദ്യമായി ക്യാൻസർ എന്ന ര�ോ
ഗനിർണയത്തെ ഉൾക്കൊള്ളുക എന്ന 
നിസാരമല്ലാത്ത ഒരു കടമ്പ കടക്കണം. 
അതിനു വേണ്ടി കുടുംബത്തിന്റെയും 
ആശുപത്രിയുടെയും, ആവശ്യമെങ്കിൽ 
സമൂഹത്തിന്റെയും സഹായം വേണ്ടിവ
ന്നേക്കാം. അസുഖത്തെ തുടർന്ന് തന്റെ 
ജീവിതത്തിൽ എന്തൊക്കെ മാറ്റങ്ങൾ 
ഉണ്ടായേക്കാം എന്ന് ഒരു ഓങ്കോളജി 
ഡ�ോക്ടർക്കും ക്യാൻസർ സൈക്കോള
ജി വിഭാഗത്തിലെ വിദഗ്ദ്ധർക്കും വിലയി
രുത്താനും അതിൽ വ്യക്തത വരുത്തി 
തരാനും കഴിയും. ക്യാൻസറിന്റെ സ്‌റ്റേ
ജും ഗ്രേഡും അനുസരിച്ച് ഓര�ോ വ്യക്തി
ക്കും അനുയ�ോജ്യമായ ചികിത്സ തിര
ഞ്ഞെടുക്കുകയാണ് അടുത്തത് ചെയ്യുക. 
ഹ�ോർമ�ോണൽ ചികിത്സ, റേഡിയേ
ഷൻ ചികിത്സ, ശസ്ര്തക്രിയ, കീമ�ോ
തെറാപ്പി, ആന്റിബ�ോഡി തെറാപ്പി, ന്യൂ
ക്ലീയാർ മെഡിസിൻ വികിരണ തെറാ
പ്പി എന്നിങ്ങനെ അതിനൂതനമായ പല 
ചികിത്സാ രീതികളും ലഭ്യമാണ്. അസു
ഖത്തിന്റെ സ്വഭാവം മനസ്സിലാക്കി വ്യ
ക്തിക്ക് യ�ോജിക്കുന്ന ചികിത്സ തിര
ഞ്ഞെടുത്തു കഴിഞ്ഞാൽ നിർദ്ദിഷ്ട സമ
യം ക്രമീകരിച്ച് സൗകര്യപ്രദമായി ചി
കിത്സ തുടരാൻ കഴിയുന്നതാണ്. ചികി
ത്സ കഴിഞ്ഞാൽ അതാത് സമയങ്ങളിൽ 
ഉള്ള ഫ�ോള�ോഅപ്പ് മുടങ്ങാതെ ന�ോക്കു
ക എന്നതും ചികിത്സ പ�ോലെ തന്നെ പ്ര
ധാനപെട്ടതാണ്. ആധുനിക മനുഷ്യന്റെ 
ശരാശരി ആയുസ്സ് കൂടിയതിന്റെ ഭാഗമാ
യി പ്രായമായ വ്യക്തികളിൽ പ്രോസ്‌റ്റേ
റ്റ് ക്യാൻസർ വർധിച്ചതായി കണ്ടെത്തി
യിട്ടുണ്ട്. എല്ലാ പ്രോസ്‌റ്റേറ്റ് കാൻസറി
നും ചികിത്സ അവശ്യം ഇല്ല. സ്‌റ്റേജും 
ഗ്രേഡും അനുസരിച്ച് ചിലപ്പോൾ ഒരു ചി
കിത്സയും അവശ്യം ഇല്ലാതുള്ള കേസുക
ളും ധാരാളമായി കാണാറുണ്ട്. അങ്ങനെ 
ഉള്ള ക്യാൻസർ ആ വ്യക്തിയുടെ വാർ
ദ്ധക്യ മരണം വരെ യാത�ൊരു ബുദ്ധിമു
ട്ടും ഉണ്ടാക്കില്ല. ഇങ്ങനെ ഉള്ള അസുഖ
ങ്ങൾക്ക് ചികിത്സക�ൊടുക്കാതെ ഇരിക്കു
ക എന്നതും പ്രോസ്‌റ്റേറ്റ് ക്യാൻസറിന്റെ 
ചികിത്സയുടെ ഭാഗം തന്നെയാണ്.

പ്ലാക്ക് ബ്രേക്കിതെറാപ്പി

ഡ�ോ. ശിൽപ
റേഡിയേഷൻ ഫിസിക്‌സ് വിഭാഗം

സാധാരണയായി ഒപ്താൽമിക് 
അല്ലെങ്കിൽ ഒക്യുലാർ ട്യൂമറു

കളുടെ ചികിത്സ ശസ്ര്തക്രിയ മാത്രമാ
ണ്. പക്ഷേ വ്യക്തിയുടെ കാഴ്ചയും കണ്ണും 
നിലനിർത്താൻ പലപ്പോഴും സാധിക്കാ
റില്ല. ഒക്യുലാർ പ്ലാക്ക് ബ്രേക്കിതെറാപ്പി
യിലൂടെ കാഴ്ചയും കണ്ണും സംരക്ഷിക്കാനും 
അത�ോട�ൊപ്പം ര�ോഗം ഭേദമാക്കാനും സാ
ധിക്കുന്നു. പ്ലാക്ക് ബ്രാക്കിതെറാപ്പിയുടെ 
ഉദ്ദേശ്യം അതിജീവനം മാത്രമല്ല, അവയ
വത്തിന്റെയും അതിന്റെ പ്രവർത്തനത്തി
ന്റെയും കരുതൽ കൂടിയാണ്. മാനുവൽ
ബ്രാക്കിതെറാപ്പിയുടെ ഗണത്തിലാണ് 
പ്ലാക്ക് തെറാപ്പിയെ ഉൾപ്പെടുത്തിയിരി
ക്കുന്നത്.

	റേഡ ിയ�ോ ആക്റ്റീവ് ഐസ�ോട�ോ
പ്പ് അടങ്ങിയ പ്ലാക്ക് കണ്ണിലെ ട്യൂമറിന്റെ 
ഉപരിതലത്തിൽ ചെറിയ�ൊരു ശസ്ര്ത
ക്രിയയിലൂടെ നിക്ഷേപിക്കുന്നു. ട്യൂമറിന്റെ 
ചികിത്സയ്ക്ക് ആവശ്യമായ അത്രയും സമ
യം (സാധാരണയായി നാലുമുതൽ ഏഴു 
ദിവസം വരെ) പ്ലാക്ക് നിക്ഷേപിക്കുക
യും ര�ോഗിയെ ഐസ�ൊലേറ്റ് ചെയ്തു നി
രീക്ഷിക്കുകയും ചെയ്യുന്നു.. ഒരു പ്ലാക്കി
ന് ഏകദേശം 50 ര�ോഗികളെ ചികിത്സി
ക്കാൻ കഴിയും.

	 ഒക്യുലാർ ബ്രാക്കിതെറാപ്പി ആശ്ര
യിക്കുന്നത് റേഡിയ�ോ ആക്ടിവിറ്റി അട
ങ്ങിയ പ്ലാക്കിന്റെ മാനുവൽ ല�ോഡിംഗി
നെയാണ്. ഉയർന്ന അളവിലുള്ള റേഡി
യേഷൻ ട്യുമറിലേക്കു മാത്രമായി കേന്ദ്രീ
കരിക്കാനും അതുവഴി ചുറ്റുമുള്ള സാധാര
ണ ക�ോശങ്ങളെ സംരക്ഷിക്കാനും ഈ 
ചികിത്സയിലൂടെ സാധിക്കുന്നു. ബീറ്റാ റേ
ഡിയേഷനാണ് കൂടുതലായി ഉപയ�ോഗി
ക്കുന്നത് എന്നത് കാരണം റേഡിയേഷ
നുമായി ബന്ധപ്പെട്ട സങ്കീർണതകൾ കുറ
യ്ക്കാൻ പ്ലാക്ക് ബ്രാക്കിതെറാപ്പിക്ക് സാധി
ക്കുന്നു. 

	 സാധാരണയായി ക�ൊറ�ോയിഡൽ 
മെലന�ോമ, റെറ്റിന�ോബ്ലാസ്‌റ്റോമ എന്നി
വയാണ് മുതിർന്നവരിലും കുട്ടികളിലും 
യഥാക്രമം കണ്ടുവരുന്ന കണ്ണിലെ മുഴ
കൾ. സാങ്കേതികതയുമായി ബന്ധപ്പെട്ട 
ലാളിത്യവും വഴക്കവും കാരണം ഒഫ്താൽ
മിക് ഓങ്കോളജിസ്റ്റുകൾ പ്ലാക്ക് ബ്രാക്കി
തെറാപ്പിയാണ് ചികിത്സാ മാർഗമായി 
നിർദ്ദേശിക്കുന്നത്. ര�ോഗത്തിന്റെ സ്ഥാ
നവും വ്യാപ്തിയും അനുസരിച്ച്, വിവിധ 
ആകൃതിയും വ്യത്യസ്ത വികിരണ ശക്തി
യും ഉള്ള പ്ലാക്കുകൾ വികിരണചികിത്സ
യ്ക്കായി ഉപയ�ോഗിക്കുന്നു. റഡ�ോൺസീ
ഡുകൾ ഉപയ�ോഗിച്ചുള്ള ക�ൊറ�ോയിഡൽ 
മെലന�ോമയുടെ ബ്രാക്കിതെറാപ്പി ആദ്യ
മായി റിപ്പോർട്ട് ചെയ്തത് 1930 ലാണ്.

	ഗ�ോ ൾഡ്-198, ഇറിഡിയം-192, 
പലേഡിയം-103, അയ�ോഡിൻ-125 സീ

ഡുകൾ, റുഥേനിയം-106 എന്നിവയാണ് 
ആഗ�ോളതലത്തിൽ ഉപയ�ോഗിക്കുന്ന 
പ്ലാക്ക് ബ്രാക്കിതെറാപ്പി വികിരണ സ്രേ
ാതസ്സുകൾ.

	 ഇന്ത്യയിൽ അയ�ോഡിൻ 125 സീഡു
കൾ, റുഥേനിയം-106 എന്നിവ കൂടുതലാ
യി ഉപയ�ോഗിക്കുന്നു. അയ�ോഡിൻ ഗാമാ 
കിരണങ്ങൾ പുറപ്പെടുവിക്കുന്നു, റുഥേനി
യം ബീറ്റാ രശ്മികൾ പുറപ്പെടുവിക്കുന്നു. റു
ഥേനിയം-106 നെ അപേക്ഷിച്ച്, അയ�ോ
ഡിൻ -125 സീഡുകളുടെ കാര്യത്തിൽ 
റേഡിയേഷൻ സുരക്ഷ ഒരു ആശങ്കയാ
ണ്, എന്നാൽ അതിന്റെ കസ്റ്റമൈസ്ഡ് 
ഡിഫറൻഷ്യൽ ല�ോഡിംഗ് ഒരു നേട്ടമാ
ണ്. റുഥേനിയത്തിന് ഏകീകൃത ഡ�ോസ് 
വിതരണമുണ്ട്. ഈ കാരണങ്ങളാൽ റു
ഥേനിയം -106 കൂടുതലായി ഉപയ�ോഗി
ച്ച് വരുന്നു. റുഥേനിയം -106 ഉപയ�ോഗി

ച്ചുള്ള ഒക്യുലാർ ബ്രാക്കിതെറാപ്പി ആപ്ലി
ക്കേറ്ററുകൾ ആദ്യമായി ഉപയ�ോഗിച്ചത് 
1960-കളിൽ പീറ്റർ ല�ോമറ്റ്ഷ് ആണ്. റു
ഥേനിയം -106 അടിസ്ഥാനമാക്കിയുള്ള 
ബ്രാക്കിതെറാപ്പി അതിന്റെ ഡ�ോട്ടർ പ്രേ
ാഡക്റ്റ് ആയ റ�ോഡിയം-106 ൽ നിന്നുള്ള 
വികിരണങ്ങളെയാണ് ആശ്രയിച്ചിരുന്ന
ത് . തുടർന്ന് റ�ോഡിയം -106 സ്ഥിരതയു
ള്ള പലേഡിയം-106 ആയി മാറുന്നു . ഇത് 
കണ്ണിന്റെ ആര�ോഗ്യമുള്ള ക�ോശങ്ങൾക്ക് 
കേടുപാടുകൾ കുറയ്ക്കാൻ കാരണമാകുക
യും ചെയ്യുന്നു. റുഥേനിയം-106 നു 373.6 
ദിവസത്തെ നീണ്ട അർദ്ധായുസ്സും ഉയർ
ന്ന ഊർജ്ജമുള്ള ബീറ്റാ കണങ്ങളും (3.54 
MeV പരമാവധി ഊർജ്ജം, 1.42 MeV 
ശരാശരി ഊർജ്ജം) ഉണ്ട്.

	ന ിലവിൽ, Eckert & Ziegler BEBIG 
(ബെർലിൻ, ജർമ്മനി) മാത്രമാണ് വാണി
ജ്യപരമായി ബീറ്റാ റേഡിയേഷൻ പുറ
പ്പെടുവിക്കുന്ന ഒഫ്താൽമിക് ആപ്ലിക്കേഷ
നുകളുടെ ഏക നിർമ്മാതാവ്. വിവിധ ട്യൂ
മർ ല�ൊക്കേഷനുകൾ (സാധാരണ നേത്ര 
ഘടനകൾ, ഉദാ, ഒപ്റ്റിക് നാഡി, ഐറി
സ് എന്നിവയുടെ സാമീപ്യം ഉൾപ്പെടെ) 
ഉൾക്കൊള്ളാൻ വ്യത്യസ്ത വലിപ്പത്തി
ലും ജ്യാമിതിയിലുമുള്ള റുഥേനിയം -106 
ഒഫ്താൽമിക് ആപ്ലിക്കേഷനുകൾ ലഭ്യമാ
ണ്. 2020 മുതൽ ഇന്ത്യയിൽ ആറ്റോമിക് 
എനർജി ഡിപ്പാര്‍ട്ട്മെന്റ്   മിതമായ നി
രക്കിൽ നേത്ര കാൻസർ ചികിത്സയ്ക്കായി 
രണ്ട് തരം പ്ലാക്കുകൾ (റുഥേനിയം-106 
റൗണ്ട് (A) പ്ലാക്ക്, റുഥേനിയം- 106 ന�ോ
ച്ച്ഡ് (N) പ്ലാക്ക് ) വികസിപ്പിച്ചെടുത്തു. 
ഭാഭാ ആറ്റോമിക് റിസർച്ച് സെൻറർ 
(BARC) വികസിപ്പിച്ചെടുത്ത ഈ പ്ലാക്ക് 
ഉപയ�ോഗിക്കാൻ ന്യൂഡൽഹി എയിംസ് 
സമ്മതിക്കുകയും തുടർന്ന് 2020 സെപ്റ്റം
ബറിൽ ഇത് ആദ്യമായി ക�ോറ�ോയ്ഡൽ 
ഹെമാൻജിയ�ോമ ബാധിച്ച ര�ോഗിയുടെ 
ചികിത്സയ്ക്കായി ഉപയ�ോഗിക്കുകയും തൃപ്തി
കരമായ ഫലം ലഭിക്കുകയും ചെയ്തു. റെറ്റി
ന�ോബ്ലാസ്‌റ്റോമ, യുവിയൽ, ക�ൊറ�ോയി
ഡൽ മെലന�ോമ എന്നിവയുടെ ചികിത്സ
യ്ക്ക് വൃത്താകൃതിയിലുള്ള പ്ലാക്ക് വളരെ ഉപ
യ�ോഗപ്രദമാണ്. വിവിധ റേഞ്ച് ആക്ടി
വിറ്റി ഉള്ള പ്ലാക്ക് ലഭ്യമാണ്. ഒപ്റ്റിക്കൽ 
നാഡിക്ക് സമീപം സ്ഥിതി ചെയ്യുന്ന നേ
ത്ര കാൻസറുകളുടെ ചികിത്സയ്ക്കായി ന�ോ
ച്ച്ഡ് പ്ലാക്ക് വിതരണം ചെയ്യുന്നു. ഇതി
ന്റെ സവിശേഷമായ രൂപകൽപ്പന ഒപ്റ്റി
ക്കൽ നാഡിയെ ഒഴിവാക്കി ട്യൂമറിലേക്ക് 
തിരഞ്ഞെടുത്ത ഡ�ോസ് ഡെലിവറി സുഗ
മമാക്കുന്നു.

	 മലബാർ കാൻസർ സെന്ററിൽ വള
രെ കാലമായി ഉണ്ടായിരുന്ന ആവശ്യമാ
യിരുന്നു പ്ലാക്ക് ബ്രാക്കി തെറാപ്പി തുടങ്ങ
ണം എന്നത്. 2023 - ൽ ഭാഭാ അറ്റോമിക് 
റിസർച്ച് സെന്ററിൽ നിന്നും കുറഞ്ഞ നിര

ക്കിൽ പ്ലാക്ക് ബ്രാക്കിതെറാപ്പി സ�ോഴ്‌സ് 
വാങ്ങാൻ സാധിക്കുകയും അധികം വൈ
കാതെ തന്നെ 2024 ഫെബ്രുവരി 17-നു 
കേരളത്തിലെ തന്നെ ആദ്യത്തെ പ്ലാക്ക് 
തെറാപ്പിചികിത്സ എന്ന സ്വപ്‌നം സാ
ധ്യമാവുകയും ചെയ്തു. റുഥേനിയം -106 ബീ
റ്റാ എമിറ്റിങ് പ്ലാക്ക് സ�ോഴ്‌സ് ആണ് ചി
കിൽത്സക്കായി ഉപയ�ോഗിച്ചത്. ഇതിനാ
യി ഡ�ോക്ടർമാർ, ഫിസിസ്റ്റ്, ഡ�ോസിമെ
ട്രിസ്റ്റ്, നഴ്‌സുമാർ എന്നിവരടങ്ങിയ ഒരു 
ക്ലിനിക്കൽ ഗ്രൂപ്പ് രൂപീകരിക്കുകയും കൃ
ത്യമായ ചികിത്സ ഉറപ്പുവരുത്തുകയും ചെ
യ്തു. ഇതിനുവേണ്ടി കൃത്യമായ ലേ ഔട്ട് 
അപ്പ്രൂവൽ, ലൈസൻസ് എന്നിവ അറ്റോ
മിക് എനർജി ബ�ോർഡ്-ൽ നിന്നും വാ
ങ്ങുകയും ര�ോഗിക്കായി ഒരു ഐസ�ൊ
ലേഷൻ മുറി അനുവദിക്കുകയും ചെയ്തു. 
അങ്ങിനെ യുവിയൽ മെലന�ോമ ബാധിച്ച 
55 കാരിയുടെ ചികിത്സ വളരെ വിജയക
രമായി നടത്താൻ സാധിച്ചു.

	 കണ്ണിന്റെ ചെറിയ വലിപ്പം (പുറ
ത്തെ വ്യാസം ~25 മില്ലിമീറ്റർ) കാരണം, 
റേഡിയേഷൻ ഡ�ോസ് കണക്കുകൂട്ടലുക
ളുടെ അടിസ്ഥാന അനുമാനങ്ങൾ വളരെ 
കൃത്യമായിരിക്കണം, കൂടാതെ കൃത്യമായ 
ഐ പ്ലാക്ക് ഡ�ോസിമെട്രി, പാർശ്വഫല
ങ്ങളുടെ സാധ്യത നിർണ്ണയിക്കുന്നതിൽ 
നിർണായകമാണ്. 1985-ൽ, നാഷണൽ 
ഐ ഇൻസ്റ്റിറ്റ്യൂട്ട് ഓഫ് ദി നാഷണൽ 
ഇൻസ്റ്റിറ്റ്യൂട്ട് ഓഫ് ഹെൽത്ത് (ബെഥെ
സ്ഡ, എംഡി) സ്‌പോൺസർ ചെയ്യുന്ന 
ഒരു മൾട്ടി-ഇൻസ്റ്റിറ്റ്യൂഷണൽ ക�ോ-ഓപ്പ
റേറ്റീവ് ക്ലിനിക്കൽ ട്രയൽ എന്ന നില
യിൽ ക�ൊളാബറേറ്റീവ് ഒക്യുലാർ മെല
ന�ോമ സ്റ്റഡി (COMS) നിലവിൽ വന്നു. തു
ടർന്ന് 2012-ൽ, അമേരിക്കൻ അസ�ോസി
യേഷൻ ഓഫ് ഫിസിസിസ്റ്റ് ഇൻ മെഡി
സിൻ (AAPM), അമേരിക്കൻ ബ്രാക്കിതെ
റാപ്പി സ�ൊസൈറ്റി (ABS), TG-129 എന്നി
വയുടെ റിപ്പോർട്ട് പ്രസിദ്ധീകരിക്കുകയും 
അയ�ോഡിൻ - 125 സീഡുകൾ, പലേഡി
യം-103 എന്നിവ ഉപയ�ോഗിച്ചുള്ള സ്റ്റാൻ
ഡേർഡ് COMS പ്ലാക്കുകളിൽ ഇത് ശ്രദ്ധ 
കേന്ദ്രീകരിക്കുകയും ചെയ്തു. മെഡിക്കൽ 
ഫിസിസ്റ്റിന് ചികിത്സാ ആസൂത്രണത്തെ
ക്കുറിച്ചും ക്വാളിറ്റി അഷുറൻസിനെക്കുറി
ച്ചും മാർഗ്ഗനിർദ്ദേശം നൽകുന്നതിന് ഇത് 
സഹായിച്ചു.

	റേഡ ിയേഷൻ സുരക്ഷയെ പറ്റി പറ
യുമ്പോൾ, മറ്റ് റേഡിയ�ോ തെറാപ്പി രീ
തികൾ പ�ോലെ, ടി ജി 129 റിപ്പോർ
ട്ട്, 2014 ലെ എ.ബി.എസ് മാർഗ്ഗനിർദ്ദേ
ശങ്ങൾ എന്നിവയിൽ ശുപാർശ ചെയ്യു
ന്നതുപ�ോലെ, ഒക്യുലാർ ബ്രാക്കിതെറാ
പ്പിക്കായി ഒരു ഔപചാരിക ഗുണനില
വാര മാനേജ്‌മെന്റ് പ്രാഗ്രാം സ്ഥാപിക്ക
ണം. ഈ പ്രോഗ്രാമിൽ ക്ലിനിക്കൽ ട്രീ
റ്‌റെ്മൻറ് ടീം അംഗങ്ങൾ ചികിത്സാ പ്ര

ക്രിയ അവല�ോകനം ചെയ്യുകയും റേഡി
യേഷൻ എക്‌സ്‌പോഷറിന്റെ സാധ്യത
യും റേഡിയ�ോ ആക്ടീവ് വസ്തുക്കളുടെ സു
രക്ഷ വിലയിരുത്തുകയും വേണം. റേഡി
യ�ോ ആക്ടീവ് വസ്തുക്കളുടെ ഷിപ്പിംഗും 
സ്വീകരിക്കലും, റേഡിയ�ോ ആക്ടീവ് വസ്തു
ക്കളുടെ സുരക്ഷിത സംഭരണം, റേഡി
യ�ോ ആക്ടീവ് വസ്തുക്കളുടെ താൽക്കാലി
ക ഇംപ്ലാൻറുകളുടെ മാർഗ്ഗനിർദ്ദേശങ്ങൾ, 
റേഡിയ�ോ ആക്ടീവ് സ്രോതസ്സുകൾ 
നീക്കം ചെയ്യൽ, ജീവനക്കാർക്ക് ഉള്ള 
റേഡിയേഷൻ എക്‌സ്‌പോഷർ പരിധി, 
പ�ൊതുജനങ്ങൾക്ക് ഉള്ള റേഡിയേഷൻ 
എക്‌സ്‌പോഷർ പരിധികൾ എന്നിവയും 
ഉൾപ്പെടണം.

	ര�ോ ഗിയുടെ പരിഗണനകളെ പറ്റി 
പ്രതിപാദിക്കുമ്പോൾ പ്ലാക്ക് ബ്രാക്കി
തെറാപ്പി നൽകുന്നതിന് മുമ്പ്, ര�ോഗിക്ക് 
ഇംപ്ലാൻറുമായി ബന്ധപ്പെട്ട റേഡിയ�ോ
ളജിക്കൽ ആശങ്കകളെക്കുറിച്ചുള്ള വിവ
രങ്ങൾ നൽകണം. ഈ ചർച്ചകളിൽ 
ര�ോഗിക്കും അടുത്ത കുടുംബാംഗങ്ങൾ
ക്കും ലഭിക്കാൻ സാധ്യതയുള്ള റേഡിയേ
ഷൻ ഡ�ോസ് പരിഗണനയിൽ ഉൾപ്പെടു
ത്തണം. പ്ലാക്ക് ഇംപ്ലാന്റിനു ശേഷം, ര�ോ
ഗിയെ സർവേ ചെയ്യുന്നതിനും ഓപ്പറേ
ഷൻ റൂം സർവേ ചെയ്യുന്നതിനും ഒരു റേ
ഡിയേഷൻ സർവേ മീറ്റർ ഉപയ�ോഗിക്ക
ണം. ഇൻപേഷ്യൻറ് ടീമിന് അടിസ്ഥാന 
റേഡിയേഷൻ സുരക്ഷാ തത്വങ്ങൾ, അടി
യന്തിര നടപടിക്രമ പരിശീലനം, പ്രസ
ക്തമായ നിയന്ത്രണ പ്രശ്‌നങ്ങളുടെ അവ
ല�ോകനം എന്നിവ ഉൾപ്പെടുന്ന വാർഷി
ക പരിശീലനം ലഭിച്ചിരിക്കണം. പേഴ്‌സ
ണൽ ഡ�ോസിമീറ്ററുകൾ ആവശ്യാനുസൃ
തം നൽകിയിരിക്കണം. ശസ്ത്രക്രിയാ ഉപ
കരണങ്ങൾ വഴി കേടുപാടുകൾ ഉണ്ടായി
ട്ടുണ്ടാകാമെന്ന് സംശയിക്കുന്നുവെങ്കിൽ, 
പ്ലാക്ക് പരിശ�ോധിക്കേണ്ട മെഡിക്കൽ 
ഫിസിസ്റ്റിനെയ�ോ ഉത്തരവാദിത്തപ്പെ
ട്ട ആര�ോഗ്യ ഭൗതികശാസ്ത്രജ്ഞനെയ�ോ 
ഉടൻ അറിയിക്കണം. കൂടാതെ, ശസ്ത്രക്രി
യാ ഉപകരണങ്ങളും ര�ോഗിയും റേഡിയ�ോ 
ആക്റ്റിവിറ്റിക്കായി സർവേ ചെയ്യണം. തു
ടർന്നുള്ള ഒരു ര�ോഗിയിൽ ഉപയ�ോഗിക്കു
ന്നതിന് മുമ്പ്, ക്ലിനിക്കൽ ഉപയ�ോഗത്തി
ന് അനുയ�ോജ്യമാണെന്ന് ഉറപ്പാക്കാൻ 
ക്ലിനിക്കൽ മെഡിക്കൽ ഫിസിസ്റ്റ് സ്റ്റാൻ
ഡേർഡ് സ്വീകാര്യത പരിശ�ോധനകൾ 
ആവർത്തിക്കണം.

	 പ്ലാക്ക് അബദ്ധവശാൽ നഷ്ടപ്പെടാൻ 
ഇടയായാൽ റേഡിയ�ോ ന്യൂക്ലൈഡ്, ഉറ
വിട ശക്തി, അടിയന്തിര ക�ോൺടാക്റ്റ് വി
വരങ്ങൾ എന്നിവ രേഖപ്പെടുത്തുന്ന ഒരു 
വിവര കാർഡ് ഉപയ�ോഗിച്ച് ര�ോഗിയെ 
ഡിസ്ചാർജ് ചെയ്യേണ്ടത് ആവശ്യമായി 
വന്നേക്കാം.

സിസറ്ററേ ഇന്നലെ എവിടെപ�ോയ
താ? കണ്ടില്ലല്ലോ? തിരക്കേറിയ 

കീമ�ോതെറാപ്പി വാർഡിനുളളിൽ പുറത്ത് 
ക്യൂ നിൽക്കേണ്ടിവന്ന ര�ോഗികൾക്ക് കിട
ക്കാൻ (ഇരിക്കാനെങ്കിലും) അല്പം സ്ഥലമ
ന്വേഷിച്ച് നടക്കുമ്പോഴാണ് കേൾക്കാനി
മ്പമുളള ഒരു കുഞ്ഞുശബ്ദം കേട്ടത്. വെളള
യുടെ വെൺമയാർന്ന നേർത്ത ഫ്രില്ലുകളു
ളള അവളുടെ ഉടുപ്പ് മുട്ടൊപ്പമെത്താൻ മടി
ച്ചുനിൽക്കുന്നു. കീമ�ോതെറാപ്പി മരുന്ന് സു
താര്യമായ കുഴിയിലൂടെ അവളുടെ ഞരമ്പു
കളിൽ 'മഴ' പെയ്യിച്ചുക�ൊണ്ടിരിക്കുന്നുണ്ടാ
യിരുന്നു. നീണ്ടു നിവർന്നു കിടന്നാലും കട്ടി
ലിന്റെ മുൻഭാഗം മാത്രമെത്തുന്ന മെലിഞ്ഞ 
കാലുകളിൽ അനങ്ങുമ്പോൾ കിലുങ്ങുന്ന 
വീതിയേറിയ ക�ൊലുസ്സുകൾ, ആ നക്ഷത്ര
ക്കണ്ണുകളിൽ ഒളിമങ്ങാത്ത തിളക്കം. അവ
ളെന്നെ സാകൂതം ന�ോക്കി വീണ്ടും ച�ോദി
ച്ചു. 'ഇന്നലെ സിസ്റ്ററെ കണ്ടില്ലല്ലോ'.

	 ഞാനവളുടെ അടുത്തുചെന്നു. മരുന്നു
കൾക്കൊപ്പം അൽപം അഹങ്കാരത്തോടെ
യിരിക്കുന്ന കീമ�ോചാർട്ട് എടുത്തുന�ോക്കി. 
ശ്രീലക്ഷ്മിക്ക് (യഥാർത്ഥ പേരല്ല) അസു
ഖം കണ്ടുപിടിച്ചിട്ട് ഏതാനും ദിവസങ്ങളേ 
ആയിട്ടുളളൂ. ദിവസേന എടുക്കേണ്ട കീമ�ോ 
മരുന്ന് ക�ൊടുത്തുതുടങ്ങിയിട്ട് 3 ദിവസമേ 
ആയിട്ടുളളൂ. രക്താർബുദം സമ്മാനിക്കുന്ന 
വിളർച്ചയും അവളിൽ അൽപംപ�ോലും ദൃ
ശ്യമായിരുന്നില്ല. ജീവതത്തെ ജിജ്ഞാസ
യ�ോടെ മാത്രം ന�ോക്കുന്ന പെൺകുട്ടി.

	 താനേ വെന്തുപ�ോകുന്ന മീനച്ചൂടിൽ 
ര�ോഗികളും ബന്ധുക്കളും മറ്റെല്ലാ ജീവജാ
ലങ്ങളും ക്ഷീണിതരായിരിക്കുന്നു. തിക്കും 
തിരക്കും കാരണം വീർപ്പുമുട്ടലനുഭവിക്കുന്ന 
ഒരു സ്ഥലമായിരുന്നു അന്ന് ഡേ കെയർ 
കീമ�ോവാർഡ്. ഇാവിലെ ഉന്മേഷഭരിത
രായി രക്തം പരിശ�ോധിക്കാൻ ക�ൊടുത്ത് 
പരിശ�ോധനാഫലം വരുമ്പോഴേക്കും ചാ
യയും ലഘു ഭക്ഷണവും കഴിച്ച് യുദ്ധത്തി
നെത്തിയ മെഡിക്കൽ ഒ.പി യുടെ മുമ്പിൽ 
ക്യൂവിലാകുന്ന ര�ോഗി ക്ഷമയുടെ അവസാ

ന ഘട്ടത്തിൽ അവിടം വിടുകയും ഡ�ോക്ടർ 
ദിവസവും പേരും ഡ�ോസും, പേരും ഒപ്പും 
തയ്യാറാക്കിയ കീമ�ോചാർട്ടുക�ൊണ്ട് യുദ്ധ
ത്തിനെത്തിയ പടയാളിയെപ്പോലെ കീമ�ോ 
വാർഡിലെത്തുന്നു. ഫാർമസിയിൽ നിന്നും 
മരുന്ന് വാങ്ങാനുളളവരുടെ തിരക്കും കൂടി
യാവുമ്പോൾ കത്തുന്ന ചൂടിൽ ഉരുകിത്തീ
രുന്ന മെഴുകുതിരിയുടെ അവസ്ഥയിലായ 
ര�ോഗികളും ബന്ധുക്കളും അസഹിഷ്ണുതയു
ടെ പ�ോർക്കളമ�ൊരുക്കുന്നത് നിത്യസംഭ
വങ്ങളായിരുന്നു. അവരെ സമാധാനിപ്പി
ക്കുക എന്ന ഹിമാലയ ദൗത്യത്തിനിടയി
ലാണ് പ�ൊടുന്നനെ ഉത്ഭവിച്ച തേനരുവിയു
ടെ തണുപ്പോടെയുളള അവളുടെ ക�ൊഞ്ചൽ. 
ദുഖം ഘനീഭവിച്ച മനസ്സിന്റെ കണ്ണാടിയെ
ന്നപ�ോലെ മ്ലാനമായ മുഖത്തോടെയിരിക്കു
ന്ന അവരുടെ മാതാപിതാക്കളെ ന�ോക്കി 
ഞാൻ ചിരിച്ചു. മുപ്പതുകളുടെ അന്ത്യത്തിൽ 
മാത്രമെത്തിനിൽക്കുന്ന ദമ്പതികളാണ
ല്ലോ ഇവർ എന്നിങ്ങനെ ചിന്തിച്ചുക�ൊണ്ടി
രിക്കുമ്പോൾ ഇന്നാ സിസ്റ്ററേ, അച്ഛൻ ക�ൊ
ണ്ടുവന്നതാ, എനിക്ക് പനി വന്നത് ക�ൊ
ണ്ടാ അച്ഛൻ ഇന്നലെ ദുബായീന്ന് വന്ന
ത്. പച്ചയും നേർത്ത മഞ്ഞയുമിടകലർന്ന 
വർണ്ണക്കടലാസിൽ പ�ൊതിഞ്ഞ ഒരു ച�ോ
ക്‌ളേറ്റ് അവളെനിക്ക് അഭിമാനപൂർവ്വം 
സമ്മാനിച്ചു.

	 ആദ്യമായി കീമ�ോ തെറാപ്പിയെടുക്കു
മ്പോൾ ര�ോഗികൾക്കും കൂട്ടിരിപ്പുകാർക്കും 
മരുന്നുപയ�ോഗിക്കുമ്പോൾ അറിഞ്ഞിരി
ക്കേണ്ട വിവിധ വശങ്ങളേക്കുറിച്ച് പറഞ്ഞു
ക�ൊടുക്കുന്ന പതിവുണ്ട്. അപ്പോഴാവണം 
അവളെന്നെ ശ്രദ്ധിച്ചത്. തിരക്കുകളിൽ 
നീന്തി നടന്നതുക�ൊണ്ടാവണം അവൾ 
ഒരുപാടങ്ങനെ മനസ്സിൽ പതിഞ്ഞിരുന്നി
ല്ല. എന്നാൽ ആ നിമിഷം മുതൽ ഞങ്ങൾ 
ചങ്ങാതിമാരായി. ചിത്രം വരയ്ക്കാൻ ഇഷ്ട
മാണെന്ന് പറഞ്ഞപ്പോൾ അവൾക്കൊ
രു ഡ്രോയിംഗ് ബുക്കും ക്രയ�ോണും നൽ
കി. അവൾ വരക്കുന്ന ചിത്രങ്ങൾക്കെ
ന്നും ലാളിത്യത്തിന്റെ, കുട്ടിത്തത്തിന്റെ നി

ഷ്‌ക്കളങ്ക ഭാവങ്ങളായിരുന്നു. അസാധാ
രണ കഴിവുളള പെൺകുട്ടിയാണവളെന്ന് 
പയ്യെ പയ്യെ ഞാൻ മനസ്സിലാക്കി. അവൾ 
വീട്ടിലിരുന്ന് വരക്കുന്ന ചിത്രങ്ങളത്രയും 
അപ്പോൾ തന്നെ വാട്‌സ്ആപ്പിൽ അയച്ച് 
അക്ഷമയ�ോടെ എന്റെ പ്രോത്സാഹനവും 
കാത്തിരുന്നു. ഞങ്ങൾ പരസ്പരം അഭിപ്രാ
യങ്ങൾ പങ്കിട്ടു.

	 അത്യാവശ്യം മാത്രം വരയ്ക്കാനറിയാവു
ന്ന എന്റെ രണ്ട് ചിത്രങ്ങൾ ഒരു എക്‌സി
ബിഷനിൽ മ�ോശമല്ലാത്ത തുകയ്ക്ക് വിറ്റിരു
ന്നു. ആ ചിത്രങ്ങൾ കണ്ടത�ോടെ അവൾ 
കാൻവാസിൽ മ്യൂറൽ പെയിന്റിംഗ് ചെയ്യാ
നാരംഭിച്ചു. യൂടൂബിനേയും ഒപ്പം കൂട്ടി.

	 മാസങ്ങൾ വളരെപെട്ടെന്ന് കടന്നു
പ�ോയി. ശ്രീലക്ഷ്മിയുടെ ചികിത്സ പൂർണ്ണ
മായി. അവൾ സ്‌കൂളിൽ പ�ോയിത്തുടങ്ങി. 
ആദ്യത്തെ സ്‌കൂൾ ദിനത്തിൽ ക്ലാസ്സിൽ 
വയ്ക്കാൻ കാൻവാസിൽ ചെയ്ത അതി മന�ോ
ഹരമായ ഒരു ക്ലാസ്സ് റൂം ക�ൊണ്ടാണവൾ 
സ്‌കൂളിൽ പ�ോയത്. അവളുടെ കഴിവുകൾ 
തിരിച്ചറിഞ്ഞ അദ്ധ്യാപകർ ഏറെ പ്രോ
ത്സാഹനം നൽകി, അവസരങ്ങളും. ഒരി
ക്കൽ അവൾ വിളിച്ചു സിന്ധു സിസ്റ്ററേ... 
ഞാൻ ക്ലാസ്സ് ലീഡറായി... വൈകാരികത
യുടെ ഏത�ൊക്കെയ�ോ തലങ്ങളിലൂടെ ഒരു
പാട് നേരം ഞങ്ങൾ സഞ്ചരിച്ചു. വാത്സല്യ
വും, സ്‌നേഹവും അഭിമാനവും, സന്തോഷ
വും സമ്മിശ്രമായ... ഫ�ോൺ വെക്കുമ്പോൾ 
അവൾ പറഞ്ഞു ഞാൻ ഇനി സ്‌കൂൾ ലീ
ഡറാകും. എം.സി.സി യുടെ കുട്ടികളുടെ ചി
ത്ര പ്രദർശനത്തിൽ അവളുടെ ചിത്രങ്ങൾ 
ആദരിക്കപ്പെട്ടു. പ്രതീക്ഷയുടെ പ�ൊൻവെ
ളിച്ചത്തിൽ പൂത്തുതളിർക്കുന്ന 11 വയസ്സു
കാരിയായ ആ പെൺകിടാവ് ഇന്ന് അി
റയപ്പെടുന്ന ചിത്രകാരിയായിക്കൊണ്ടിരി
ക്കുന്നു. മഴവില്ലിന്റെ മന�ോഹാരിതയ�ോടെ 
അവൾ അറിയപ്പെടും. വാന�ോളം...

HmÀa സിന്ധു. എൻ.ആർ
ഓങ്കോളജി നഴ്‌സിംഗ് വിഭാഗം

മഴവില്‍ചാരുത

ജില്ലാ അർബുദ നിയന്ത്രണ പദ്ധതി

	 ജില്ലാ അർബുദ നിയന്ത്രണത്തിന്റെ ഭാഗമായി 
നഴ്‌സിംഗ് ഓഫീസർമാർക്ക് 	വേണ്ടി  അർബുദം 
നേരത്തെ കണ്ടെത്തുന്നത് സംബന്ധിച്ച പരിശീലനം 4,5 
ബാച്ചുകൾക്ക് വേണ്ടി ജനുവരിയിലും, 6,7,8 ബാച്ചുകൾക്കു
വേണ്ടി ഫെബ്രുവരിയിലും നടത്തി. ഇതിന്റെ ഭാഗമായി 
FHC മ�ൊകേരി, FHC മുഴപ്പിലങ്ങാട്, FHC തൃപ്പങ്ങോട്ടൂർ, FHC 
മുണ്ടേരിമ�ൊട്ട, FHC കുറുമാത്തൂർ, FHC കുന്നോത്തുപറമ്പ്, FHC 
മലപ്പട്ടം, FHC ഊരത്തൂർ, FHC കുറ്റ്യാട്ടൂർ, CHC പിണറായി 
എന്നിവിടങ്ങളിൽ ECDC ക്ലിനിക്ക് സജ്ജീകരിക്കലും MLSP 
വിഭാഗക്കാർക്ക് പാപ്‌സ്മിയറിനുളള പരിശീലനവും നടത്തി.
ദത്തെടുത്ത പന്ന്യന്നൂർ പഞ്ചായത്തിലെ പ്രവർത്തന
ങ്ങൾ 

 വളണ്ടിയർമാർക്കുളള അഞ്ചാമത്തെയും ആറാമത്തെയും 
പരിശീലന പരിപാടി ഈ മാസങ്ങളിൽ പന്ന്യന്നൂരിലെ 
ബ്ലോക്ക് പഞ്ചായത്ത് ഹാളിൽ നടന്നു. പഞ്ചായത്തി
ലെ സന്നദ്ധപ്രവർത്തകർ പരിശീലനത്തിൽ പങ്കെടുത്തു. 
ജനുവരി മുതൽ മാർച്ച് വരെ പഞ്ചായത്തിലെ വിവിധ വാർ
ഡുകളിൽ പരിശീലനം ലഭിച്ച സന്നദ്ധപ്രവർത്തകരുടെ 
ഫീൽഡ് പ്രവർത്തനവും നടത്തി. ല�ോക അർബുദ ദിനാച
രണത്തിന്റെ ഭാഗമായി പഞ്ചായത്തിൽ അർബുദ ദിനാചര
ണത്തിന്റെ ഭാഗമായി പഞ്ചായത്തിൽ അതിജീവിതരുടെ 
സംഗമം നടത്തി.
ഫെബ്രുവരി 4 ല�ോക അർബുദ ദിനാചരണം

	ഫെ ബ്രുവരി 3ന് പുതിയ ബസ്റ്റാന്റ് പരിസരത്ത് MCC 
ക�ോളേജിലെ BSc MRT വിദ്യാർത്ഥികളും INSER നഴ്‌സിംഗ് 

വിദ്യാർത്ഥികളും ചേർന്ന് നടത്തിയ ഫ്‌ളാഷ് മ�ോബ്, തല
ശ്ശേരി കടൽപ്പാലത്ത് തെരുവ് നാടക മത്സരം, സ്‌കൂൾ വി
ദ്യാർത്ഥികൾക്കായി എം.സി.സിയിൽ ക്വിസ് പ്രോഗ്രം, 
തലശ്ശേരി മുനിസിപ്പൽ സ്റ്റേഡിയത്തിൽ വിവിധ സ്‌കൂളു
കളിൽ നിന്നുളള വിദ്യാത്ഥികളും, പ�ൊതുജനങ്ങളും KCCC 
അംഗങ്ങളും പങ്കെടുത്ത ശ്രീ ഷഹൻഷാ ഐ.പി.എസ് 
ഉദ്ഘാടനം ചെയ്ത 'ഫൺ വാക്ക'് എന്നീപരിപാടികൾ കെ
സിസിസിയുമായി സഹകരിച്ച് നടത്തി. കൂടാതെ അഭയ 
ഫൗണ്ടേഷൻ, മാഹി ഡെൻറൽ ക�ോളേജ്, കൂത്തുപറമ്പ് 
അപ്ലൈഡ് സയൻസ് ക�ോളേജ്, കൂത്തുപറമ്പിലെ മൈൻഡ് 
സെറ്റ് എന്നിവിടങ്ങളിൽ പ�ൊതുജനങ്ങൾക്കുളള ബ�ോധവൽ
ക്കരണ ക്ലാസ്സ് നടത്തി.
അന്താരാഷ്ട്ര വനിതാ ദിനാചരണം.

	 മാഹിയിൽ റസിഡന്റ്‌സ് അസ�ോസിയേഷന്റെ സഹക
രണത്തോടെയും കണ്ണൂരിൽ എൽ.ഐ.സി ഇന്ത്യയുടെ സഹ
കരണത്തോടെയും സ്ത്രീകൾക്കായി കാൻസർ ബ�ോധവൽക്ക
രണ ക്ലാസ്സ് 8/3/24 നും, 09/03/2024 നും നടത്തി.

